
LYRICS

2.

Tutte li ffemmene

Te fanno mmidia:

Purzì si tosseno

Già te nfastidia.

Guardarle nfaccia

Che buò? Te mpaccia;

Starce a parlà

Che te po fà?

Ma che dïelleche,

Songo bbardascio.

Aggio 'a sta tiseco

Mmocc'a stu vascio?

E ppòzz'io mai

Suffrì stu guaio?

Te pòzz'amà

Cu stu schiattà?

Io songo libbero

Comm'a lu viento;

Tu sì nu lòtano,

N'abbuttamiento.

Si nun te piace,

Scucchiammo mpace:

Tu vai da ccà,

Io fujo 'a llà.

 

3.

Si nu minutelo

Me stongo zitto,

Mme dice subbeto:

«E ggià: sta affritto».

Nun me dà audienza;

Vo l'accellenzia.

Mme sta 'a nguttà

Stu scigno ccà.

Cchiù de nu càncaro

(Arrasso sia!)

Lo vì? te roseca

La gelosia

Sempe me pierde,

Sempe me spierde.

Pe me zucà

Nun sai che fà.

Io songo libbero

Comm'a lu viento;

Tu sì nu lòtano,

N'abbuttamiento.

Si nun te piace,

Scucchiammo mpace:

Tu vai da ccà,

Io fujo 'a llà.

